
         ᑐᓴᕐᓇᖅᑐᑎᒎᖅᑎᑕᐅᒋᐊᓖᑦ 
 

 
ᐃᖃᓗᖕᓂ ᐃᓕᓴᖅᑏᑦ ᓄᓇᕗᒥᐅᓂᒃ ᑭᒡᒐᖅᑐᓚᖓᔪᑦ ᑲᓇᑕᒥᐅᑉ 

ᐅᓪᓗᐊᓂ ᖁᕕᐊᓱᕕᒡᔪᐊᖅᑎᓪᓗᒋᑦ ᑲᓇᑕᐅᑉ ᑲᑎᒪᕕᒡᔪᐊᖓᑕ ᐱᖑᐊᓂ. 
 
ᐃᖃᓗᐃᑦ, ᓄᓇᕗᑦ (ᔫᓐ 27, 2001) - ᐊᒥᓱᒐᓴᑦ ᐃᖃᓗᖕᒥᐅᑦ ᐃᓕᓴᖅᑏᑦ ᖃᓄᑐᐃᓐᓇᖅ 
ᐊᔪᖏᓐᓂᖃᐅᖅᑐᑦ ᖃᐃᖁᔭᐅᓯᒪᖕᒪᑕ ᓄᓇᕗᒥᐅᓂᒃ ᑭᒡᒐᖅᑐᖁᔭᐅᓪᓗᑎᒃ ᑲᓇᑕᐅᑉ ᐅᓪᓗᐊᓂ 
ᖁᕕᐊᓱᕕᔪᐊᖅᑎᓪᓗᒋᑦ ᑲᓇᑕᐅᑉ ᑲᑎᒪᕕᒡᔪᐊᖓᑕ ᐱᖑᐊᓄᑦ. 
 
ᐊᕐᓴᕐᓃᑦ ᖁᕕᐊᓱᒃᑎᑦᑎᔨᖏᑦ, ᑖᒃᑯᐊ 24-ᖑᔪᑦ ᒧᒥᖅᑏᑦ ᐊᕐᓴᕐᓃᑦ ᐃᓕᓴᕐᕕᐊᓂᖔᖅᑐᑦ, 
ᐃᓚᐅᖃᑕᐅᓚᖓᔪᑦ 2001-ᒥ ᐃᖏᖅᑎᓪᓗᒋᑦ ᐋᑐᕚᒥ. ᔫᓂᓵᖕᒥᒃ ᐊᑎᖃᖅᑐᑦ ᖃᓪᓗᓈᑎᑐᑦ 
ᐅᖃᐅᓰᑦ ᑲᑎᓱᒋᑦ "ᑲᑎᓱᑎᒃ ᐃᖏᖅᑐᑦ" ᐊᒻᒪᓗ ᖁᕕᐊᓱᕕᔪᐊᕈᑎᖃᖅᖢᑎᒃ ᑲᓇᑕᒥᐅᑦ 
ᐱᓕᕆᑦᑎᐊᕈᓐᓇᕐᒪᑕ ᑲᑎᖓᓪᓗᑎᒃ ᐱᓇᓱᐊᓕᕌᖓᒥᒃ. 
 
ᐱᖑᐊᕕᔪᐊᖅᑎᑕᐅᓂᐊᕐᒪᑕ, ᐅᓪᓗᓂ ᑕᓪᓕᒪᓂᒃ ᑲᑎᒪᒻᒫᕐᒥ ᐃᓕᓴᖅᑎᓪᓗᒋᑦ, ᖃᐃᖁᔨᓯᒪᖕᒪᑕ 
ᐃᓕᓴᐃᔨᓂᒃ ᑲᓇᑕᓕᒫᒥᑦ ᐃᖏᕆᐊᖅᑐᖁᔨᓪᓗᑎᒃ ᖁᕕᐊᓱᒍᑎᖃᕐᓗᑎᒃ ᑲᓇᑕᒥᐅᑕᐅᓂᕐᒥᓂᒃ, 
ᖁᕕᐊᓱᒍᑎᖃᖁᓪᓗᒋᓪᓗ ᐱᓯᕐᓂᒃ ᑲᓇᑕᐅᑉ ᐅᓪᓗᐊᓂᒃ ᐱᒃᑯᒥᓵᕆᔪᓂᒃ ᑕᒪᑐᒪᓂ ᐱᓇᓱᐊᕈᓯᐅᑉ 
ᐃᓱᓕᕕᐊᓂ. ᐊᑕᓂᕆᔭᑦᑕ ᑲᓇᑕᒥ ᑕᓕᖅᐱᐊ ᐄᑐᕆᐊᓐ ᑲᓛᒃᓴᓐ, ᑯᐃ ᑭᒡᒐᖅᑐᖅᑎᐊ ᑲᓇᑕᒥ, 
ᑕᑯᓐᓂᕋᒥ ᐊᕐᓴᕐᓃᑦ ᖁᕕᐊᓱᒃᑎᑦᑎᔨᖏᓐᓂᒃ ᐱᖑᐊᖅᑎᑕᐅᑎᓪᓗᒋᑦ ᐃᖃᓗᖕᓂ 1999-ᒥ 
ᐱᒍᒪᓕᕐᓂᕐᒪᒋᑦ ᓄᓇᕗᒥᐅᓂᒃ ᑭᒡᒐᖅᑐᖅᑎᐅᓂᐊᕐᒪᑕ ᑕᒪᑐᒪᓂ ᐅᑭᐅᑦᑎᓐᓂ ᑲᓇᑕᒥᐅᓕᒫᑦ 
ᖁᕕᐊᓱᕕᔪᐊᖅᑎᓪᓗᒋᑦ. 
 
"ᐊᕐᓴᕐᓃᑦ ᖁᕕᐊᓱᒃᑎᑦᑎᔨᖏᑦ ᑲᑎᒪᔨᖏᓪᓗ ᑖᓖᓐ ᓄᕿᖕᖓᖅ ᐊᒻᒪᓗ ᑭᐅᕈᓪ ᕼᐅᐊᓐ ᐊᔪᖏᒻᒪᑕ 
ᑭᒡᒐᖅᑐᖅᑎᐅᒍᓐᓇᖅᑐᑦ ᓄᓇᕗᒥᐅᓂᒃ ᑲᓇᑕᐅᑉ ᐅᓪᓗᐊᓂ ᖁᕕᐊᓱᕕᔪᐊᓕᖅᐸᑕ ᐋᑐᕚᒥ," 
ᐃᓕᓴᖅᑎᓕᕆᔨᒃᑯᑦ ᒥᓂᔅᑖ ᐲᑕ ᕿᓚᕝᕙᖅ ᐅᖃᓚᐅᖅᑐᖅ. "ᐊᒃᓱᕈᖃᑦᑕᖅᖢᑎᒃ ᑲᔪᓰᓐᓇᖅᖢᑎᓗ 
ᑕᐃᒫᒃ ᐊᔪᕈᓐᓃᖅᓯᒪᖕᒪᑕ ᖃᐅᔨᒪᔭᒃᑲ ᑭᒡᒐᖅᑐᖅᑎᑦᑎᐊᕙᐅᔪᓐᓇᖅᑐᑦ ᓄᓇᕗᒥᐅᓂᒃ ᐊᒻᒪᓗ 
ᓄᓇᕗᓕᒫᒥᒃ." 
 
ᐊᒥᓱᑦ ᐃᖕᖏᖅᑏᑦ ᐃᓕᓴᖅᑏᓪᓗ ᐱᖑᐊᖅᑎᖏᑦ ᐊᑕᐅᑦᑎᒃᑯᑦ ᐱᓯᓂᒃ ᐃᖕᖏᕆᐅᖅᓴᓚᐅᖅᑐᑦ, 
ᐱᖃᑎᒌᖏᓐᓇᖅᖢᑎᓗ, ᓇᒧᑐᐃᓐᓈᖅᑎᑕᐅᖃᑦᑕᖅᖢᑎᒃ ᐃᖕᖏᕆᐊᖅᑐᖅᑎᑕᐅᖃᑦᑕᓚᐅᖅᑐᑦ 
ᑕᑯᓐᓈᖅᑕᐅᒋᐊᖅ ᖁᕕᐊᒋᔭᐅᖕᒪᑕ ᓇᖕᒥᓂᕐᓗ ᑕᒪᒃᑯᓂᖓ ᐊᓕᐊᒋᔭᖃᖅᖢᑎᒃ. ᑲᓇᑕᐅᑉ 
ᐅᓪᓗᐊᓂ, ᓄᓇᕗᒥᐅᑦ ᒧᒥᖅᑎᖏᑦ ᐃᓚᐅᖃᑕᐅᓚᖓᔪᑦ 500-ᓂ ᐃᖕᖏᖅᑎᓂ ᐃᖕᖏᖃᑕᐅᓗᑎᒃ 
ᐊᖏᔪᐊᓗᖕᒥ ᐊᑕᐅᑦᑎᒃᑯᑦ ᐃᖕᖏᖅᑎᓪᓗᒋᑦ ᑲᓇᑕᐅᑉ ᐱᖑᐊᕕᔪᐊᖓᓂ. ᐊᒻᒪᓗ ᐃᓚᐅᓚᖓᔪᑦ 



Communications 2001-57-C 

ᓲᓴᓐ ᐊᒡᓗᑲᖅ ᐃᖏᖅᑎᓪᓗᒍ ᑎᓕᕖᓴᒃᑯᑦ ᑕᑯᒃᓴᐅᑎᑕᐅᑎᑕᐅᑎᓪᓗᒍ ᑲᓇᑕᐅᑉ ᑲᑎᒪᕕᒡᔪᐊᖓᑕ 
ᐱᖑᐊᓂᑦ. 
 
ᑕᒪᐃᑕ ᐊᕐᓴᕐᓃᑦ ᖁᕕᐊᓱᒃᑎᑦᑎᔨᖏᑦ ᐃᖏᖅᑎᐅᖕᒪᑕ ᐊᒻᒪᓗ ᐃᓚᖏᑦ ᐊᒋᐊᒐᕈᓐᓇᖅᖢᑎᒃ, 
ᕿᓚᐅᔭᕈᓐᓇᖅᖢᑎᒃ ᐊᒻᒪ ᐋᑦᑕᐅᔭᕈᓐᓇᖅᖢᑎᒃ ᐱᖕᒪᑕ. ᑲᓇᑕᐅᑉ ᐅᓪᓗᐊ ᐊᓂᒍᖅᓯᒪᓕᖅᐸᑦ, 
ᐊᕐᓴᕐᓃᑦ ᖁᕕᐊᓱᒃᑎᑦᑎᔨᖏᑦ ᐅᐸᒍᓐᓇᕐᓂᐊᕐᒥᔪᑦ ᓰᓐᑦ ᐋᓐ ᓯᓚᑦᑐᒃᓴᕐᕕᒡᔪᐊᖓᓂ ᓯᒃᑳᓯᒥᐅᑎᑐᑦ 
ᐱᖑᐊᕕᒡᔪᐊᖅᑐᓄᑦ ᑮᐳᕆᑕᓐᒥ, ᓅᕙᓯᑰᓴᒥ ᐅᓪᓗᓂᒃ ᖁᓕᓂᒃ. 
 
 
ᑐᓴᕆᐊᓪᓗᒃᑲᓐᓂᕈᒪᒍᕕᑦ, ᐅᖃᓗᒍᓐᓇᖅᑐᑎᑦ ᐅᕗᖓ: 
 
975-5605   

